
2. IKASGAIA:
Jakitea noiz ezagutzen duten Espainiako Auzitegiek auzi batez, irizpide batzuk jarraitu behar dira toki, organo eta prozedura ezberdinetara bidaltzeko. BJLO 23.artikuluaren arabera, behin jakinda Espainiako auzitegiek daukatela jurisdikzioa, irizpide batzuk jarraitu beharko dira:
IRIZPIDEAK: Irizpideak izango dira objektiboa funtzionala eta lurraldetarra.
· OBJEKTIBOA:

· Kualitatiboa: pertsona edo subjektuek garrantzia daukate auzitegia aurkezterakoan? Bai. Esan beharra dago, beti ez dela horrela izango, hau da, beti subjektuek ez dutela prozesua baldintzatuko; hori legearen araberakoa da. Adibidez:

· Ikertua – aforatuak (adibidez, sarbidea normalean lehen mailako epaitegietan izaten da, baina aforatuen kasuan salbuespena dago eta JAN-tik sartuko gara zuzenean) / adin txikiak (adibidez, ustezko delitugilearen aldean adin txikikoa dagoenean, legearen arabera adin txikikoen epaitegira joango gara)

· Biktima – emakumeak (biktima emakumea denean genero indarkeriaren ondorioz, 2004.urtetik horretarako espezializatuta dagoen epaitegi bat sortu zen, non, sarbidea zuzenean epaitegi horretara izango duten)

· Kuantitatiboa: Hau KP-aren araberakoa izango da, hau da, baldin eta delitua arina edo larria izan ondorio batzuk izango ditu organo eta prozeduraren aldetik. Larritasunaren arabera Zigor Auzitegiak edo Entzutegi Probintzialak aztertuko baitu. Bestalde, prozesu penalean bi organo behar ditugu, batek ikertu egingo du eta besteak erabakia hartuko du (epaia). Beraz arlo penalean hainbat organo aurkituko ditugu. Gainera, ezin da organo berdina izan ikertzen duena subjektiboki kutsatu egiten delako, hau da, erruduntasunari buruzko kutsadura eta horrexegatik ditugu bi organo.

· Delitu larria: 9 urtetik gorako zigorra badu.
· Delitu arina.

· FUNTZIONALA: Irizpide funtzionalari dagokionez, penalean bi organo behar ditugu prozesuan: batak epaitu egingo du eta besteak ikertu. AK-aren arabera ezin da organo berdina izan ikertzen duena eta epaia ematen duena; beraz, bereiztu egin beharko dira. Lehen esan bezala, ikertzen duen organoa kutsatuta suertatzen delako (erruduntasunari buruzko kutsadura). Bestalde, LO 65.artikuluari erreparatzen badiogu, hainbat tipo ageri dira bereziki larriak direnak Espainiako legegilearentzat eta horrexegatik, delitu horiek beste zirkuito batetik pasatzen dira: zirkuitu nazionaletik. Baina beste zirkuituak bezalakoxe egitura du (bi organo, helegiteak...). Baina zergatik banatzen dira auzi horiek eta zirkuitu nazionalean sartu? Ez da ezinbestekoa banaketa hau. Hau da, 65.artikuluak aipatzen dituen delituak Entzutegi Probintzialetik pasa behar Entzutegi Nazionaletik pasatzen dira, baina berez zirkuitu probintzialak baditu nahikoa tresna horiek ebazteko. Hau da, 65.  Artikulua ez balego, beheko eskemaren arabera antolatuko litzateke prozesua. Badago, organo sare bat antolatuta zeinaren arabera tramitatu daitekeen delitu gutziak, baina, legegileak bere momentuan pentsatu zuen este sistema bat sortzea, nahiz eta tresna  nahikoa izan jada existitzen zen prozesua. Prozedura ondorengoa da:

· Ikerketa:
· Epaiketa:
· Ikerketa eta epaiketaren banaketa: oso garrantzitsua da. Espainian epaileari dagokion arren, gainontzeko herrialde askotan MF-ri dagokio eta hori askoz ere egokiagoa dela dirudi, lana banatzen delako. Hala ere, zenbait kasutan gure herrialdean ere, instrukzioa MF-ri dagokio, hain zuzen ere, adin txikikoen kasuan.

· Helegiteak – (A.P): Legeak ezarritako epaiaren oinarrizko eskubidearen arabera informazio hori alderdiek ezagutu beharko dute aldez aurretik; hau da, jakin beharko dute ze helegite tarteratzeko aukera daukaten. Prozesu penalean garrantzitsua da eta egindako Erreformaren ondorioz ia arazo hori konpondu da: kondena asko epai baten aurka bermatu behar da tutela eraginkorraren adieretako bat delako helegitea ( beti apelazio aukera bermatu behar da, oinarrizko eskubide den heinean). Beraz, apelazioa prozesu zibilean aukera bat da, baina prozesu penalean betebeharra da.  Hala ere, aforatuen kasuan desberdina da, izan ere, JAN-n aztertzen dira beraien kasuak eta hori tontorrean aurkitzen denez, ez dute apelazio helegiterik.

· Exekuzioa: Bestalde, prozedura ez da amaitzen adierazpen fasearekin, baizik eta exekuzioarekin. Espainian organo berezi bat dago Espetxe Zaintza Epaitegia, zeinaren eskuduntza nagusia den exekuzioan eman daitezkeen gora behera guztien ezaguera den. Hemen ez dago ikerketa eta epaiketaren banaketa, hori jada eginda dagoelako. 
 
· LURRALDE IRIZPIDEA: delitua non burutu denaren arabera, horrek finkatzen du organoen eskuduntza,"Forum delicti commisi”. Beraz, nahiz eta prozesu zibilean, alderdiek hura finkatu zezaketen adostasunez, penalean irizpide hori publikoa da: delitua non burutu den, horrek finkatzen du organoen eskuduntza.

[image: ]Sarbidea normalean izango da antolakuntzaren azpitik, lehen mailako auzitegietatik; hala ere, badaude kasu batzuk zuzenean JAN-ra joango direla, ikertuak aforatuak direlako. 


ZINPEKOEN EPAITEGIA: Lege organikoak esaten du ze kasutan erabiltzen den Zinpekoen epaitegia. Delitu zerrenda bat dago eta horiek gertatzean sistema arrunta eman ordez, Zinpekoen Epaitegia egongo da. Normalean, Entzutegi Probintzialean emango da; baina, aforatua nazionala bada AG-ean kokatuko da, eta probintziala bada, JAN. 65.artikulua: Aforatuen nazionalen kasuan AG-ra joango dira zuzenean. Adibidez, diputatu batek edan eta istripu bat izaten badu kotxearekin, berez delitu arrunta izan arren, Instrukzio epaitegi zentralak izango zuen eskumena, baina diputatua izateagatik, Auzitegi Gorenak, nahiz eta txikikeria izan. 
Aforatuekin batera ikertuak badira, delitu bera burutu dutelako, aforatuak ez diren pertsonak, bi modutara konpon daiteke: bakoitza, eskuduntzaren arabera organo ezberdinetara bideratzea; edo aforatuen baldintzetan pairatu beharko dute prozedura (azken hau da Espainian erabiltzen den irtenbidea), hau da, denak elkarrekin tramitatuko direla, baina aforatuen baldintzekin, nahiz eta aforatuak ez izan. Honekin eragin negatiboa zabalduko da, izan ere, ezingo dute helegiterik aurkeztu. 
70.artikuluaren arabera, JAN-ren geletako batek aldi berean eskuduntza zibila eta penala dauka, eta hor epaitzen dira aforatu autonomikoak, besteak beste.  Lege organikoak ez ditu zirkuituak bereizten, baizik eta organoka antolatzen ditu artikuluak. 
100.2: Bake Epaitegiak: Falten prozedura desagertu egin da eta egokitu gabe gelditu da. Izan ere, Bake Epaitegiek falten kasuan eskuduntza zuten, hau da, lehen sarbidea, batzuetan, Bake Epaitegiaren bidez egiten baitzen falten kasuan. 
[bookmark: _GoBack]Irizpide hauen arabera legeak, inongo zalantzarik gabe deskribatu egiten du organo bakoitzaren perfila eta eskuduntza. Ezagutu behar dugu non dagoen eta normaltasunez erabili legedia.  Espainiako organoek ezagutzen dutenean, auzia nola banatzen da? Irizpideen eta dinamikaren arabera. Baina noiz ezagutzen dute Espainiako organoak? 23. Artikulura jo beharko dugu hori jakiteko. Baita ere, artikulu honek dio, lehen jurisdikzioa unibertsala zenez, Genozidioa (tibetekoa) eta horrelako auziak ezagutzeko eskudunak zirela, baina, jurisdikzio unibertsal hori desagertu zenean, Espainiak ez zuen horretaz ezagutzeko eskumenik. 2015eko apirileko Erreformarekin Espainiako Auzitegien jurisdikzio unibertsala ezabatu zen. hemen badirudi interferentzia politiko handi bat dagoela. 

Laburbilduz, auzi penalak asko dira eta horiek banatu egin behar dira. Lehenik eta behin jakin bi organu daudela: batek ikertu egingo du eta besteak epaitu. Bestalde bi zirkuitu egongo dira, arrunta (probintziala) eta BJLO-ren 65.artikuluak aipatzen dituen delituei dagokion zirkuitu nazionala. Esan beharra dago bi zirkuituak oso antzekoak direla. 
PROZESUA:
Kontutan hartu beharreko beste kontzeptu bat prozesua da. kontzeptualki, prozesua organo jurisdikzionalaren eskuetan hartzen den tresna da auziak bideratu eta konpontzeko. Legeetan prozedura ezberdinak arautu daitezke baina ez prozesuak. Legegileak, prozedura ezberdinak diseinatzen ditu eta horiek kontutan hartu beharrekoak dira; oso garrantzitsua den moduan ze organori dagokion zer. 
Prozedura egokia, beraz, ukanbehar prozesal bat da. alderdi eta epaileek ezin dute prozedura bere nahiaren arabera aukeratu, baizik eta legearen arabera zehaztuko da, hark kontutan izango dituelarik elementu batzuk.  Beraz, prozedura aukeratik kanpo dago, nahiz eta bide desberdinak egon. 
Bereiztu behar dira bi kategoria nagusi: arrunta eta berezia. Arruntak izateko asko dira kopuruari dagokionez. Seguruenik prozedura gutxiagorekin ere posible izan ahalko litzake. Bereziak zerrendakoak dira nagusi edo arruntenak; eta arruntetan sedimentazioa badago, berezietan are gehiago. Prozedura hauek aukeratzeko galdatzen den berezitasun bat izan behar dute; eta hura egotekotan prozedura bereziak erabili beharko dira. 
Guztiak kontutan hartu beharko dira auzi bakoitzak dagokion bidetik bideratzeko. Ukanbehar prozesala den heinean, hasi eta berehala bai alderdiak, bai gainontzeko operadore juridikoek, epaileak barne, kontrola egin behar dute: bai ofizioz, bai alderdiek eskaturik. 
Erreferentzia artikulua: (Prozedura bakoitzak bere terminologia propioa dauka)
· Delitu larriak: Jatorrian, diseinatu zen prozedura da. arrunta esaten zaio, baina, praktikan, bilakaera bat egon denez, gaur egun residuala da. Hau pentsatuta dago delitu larrietarako, aurreikusita dagoen zigorra 9 urte baino altuagoa denean. Honek esan nahi du, instrukzioa epaileari dagokiola eta larritasunaren arabera, ezagutza entzutegi probintzialari dagokiola. Erreferentzia artikulua LECrim 259. Artikulua ez dago eguneratua: pesetak izendatzen ditu, oraindik faltak daude. 

· Prozedura laburtua. Pentsatuta dago zigorraren larritasuna ertaina denean: 5-9 urte bitartea. Honek esan nahi du, ikusita zigorraren larritasuna praktikan gehien erabiltzen den prozedura dela. Instrukzioa epaileari dagokio eta larritasunaren arabera, epaia ematea Entzutegi Probintzialari. Erreferentzia artikulua: LEcrim 757 eta ondorengoak. Prozedura hau 2002an diseinatu zen. Hutsunea dagoenean, delitu larrien prozedura aplikatu beharko da. “iniciando un proceso de acuerdo con…sin retroceder en el..” Artikulu honek esan nahi diguna da egokitu egin beharko dela prozedurara. Sistemarentzat eta alderdientzat garrantzitsua da prozedura zehaztea egotea hasieratik, ahal den neurrian. 

· Prozedura arina: instrukzioa epaileari dagokio eta epaiketa zigor epaileari. Zigorra 5 urtera arteko espetxealdi zigorra da. Erreferentzia artikuluak 795 da. ezberdintasuna prozeduran ezartzen da: berezitasun honek baimendu edo ahalbidetzen du prozedura modu arin batean tramitatu ahal izatea. Zigorraren larritasunaren araberakoa da sailkapena. Prozeduraren aldetik daukan berezitasuna: “Sin perjuicio de lo establecido para.. se aplicará.. que no excedan de  años”. Delitu gori gorian (informazioa hasieratik dauka, eta honnek ahalbidetze du prozedura modu arin batean jarraitzea) izan behar da eta ikertzeko erraztasuna dagoenean. Honen arabera, lehentasuna ematen zaio edo protagonismo handi bat polizia judizialak egiten duen atestatuari. Atestatuan, beharrezko informazio guztia dago handik aurrera prozedura izapidetu ahal izateko. Poliziak, bera, atestatuarekin batera, inputatuak izendatuko ditu epailearen aurrean. Ezingo da inor zigortu epailearen interbentziorik gabe, beraz, poliziak egiten duena da ikerketa aurrera eraman. 

· 962 eta ondorengoetan: Delitu arinetarako prozedura. Kasu honetan, poliziari ere pisu handia ematen zaio, artikuluak esaten du legearen arabera arina izan behar dela; beraz, zigorraren aurreikuspena ematen da. Polizia judizialak ere atestatua egingo du , bai eta zitazioak eta horrela abian jarriko du prozedura; eta atestatu hori epaileari eman beharko dio, zitazioen informazioarekin bat eginez. 2015ean sartu. 

· Dekretu onartzearen ondoriozko prozedura. (803 bis j arte) Ministerio fiskalak dauka lidergoa, bai eta ekimena. Moduren baten, epaileak hori onartu egin beharko du ebazpen judiziala izateko. MF eskuetan jartzea ez da esperimentu bat, ez da ahaztu behar gure inguruko herrialde guztietan MF-ri dagokiola instrukzioa. Hainbat ezaugarri eman beharko dira aldi berean prozedura honen erabilera ahalbidetzeko: dekretuaren edukiaren zati bat zigorra da. (ARTIKULUA KOPIATU). Bis i)ren garrantzia azpimarratu behar da, denbora.. 

BEREZIAK
Gure esku dagoen auzia elementu baten gainean legegileka prozedura berezitzat izendatu badu, prozedura hori erabili beharko da. obligazioz, lehenengo prozedura berezia erabli beharko da. 
· Zinpekoak (5/1995 LO). Zinpekoen auziak normalen Entzutegi Probintzialetan kokatzen dira, hala ere, aforatuak daudenean JAN-an edo AG-ean koka daitezke. Honek bereiztasun batzuk ditu: epaileak hiritar arruntak dira, hau da, ez daukate prestakuntza juridikorik. Honen bitartez lortzen da herriaren subiranotasunaren edo boterearen trazadibilidadea ez galtzea, herriaren zati batek erabakitzen baitu. Botere judizialarekiko ezin daiteke ukatu trazadadibilidade hori demokratikoki sinbolo on bat agerian gelditzen dela. Oso gutxitan izaten dira, gero eta gutxiago mesfindantza sortzen duelako oso mediatikoak izaten direlako. Honen bidez, gizartean aurreiritzi bat sortzen da eta hura betetzen ez bada, sekulako zalaparta sortzen da. hori dela eta mesfindantza hori zabaldu egin da. sinbolikoki interesgarria da, baina, praktikan ez. Ez da bakarrik Espainiako kontu bat, adibidez, Estatu batuetan non jatorrizko sinboloa den (aukera da batzuetan) ez da asko erabiltzen. Frantzian adibidez, ez dute zinpekoen sistema bat baina ez dira hiritarrak bakarrik, baizik eta mahai berean epaile profesionala eta hiritarrak esertzen dira eta bertan ez dute zalantzan jartzen. Jatorrizko eredua (AEB-koa eta Espainiako legediak jarraitu duena) praktikan indar asko galdu du. 

· Adin txikikoentzat (5/2000 LO). Elementu berezia da subjektu pasiboaren adina. Beraz, gertakari biologiko bat da kontutan hartzen dela. Badago adostasun oso zabal bat, ia herrialde guztiek onartzen dute adin txikiko pertsona bat eta pertsona heldu bat nortasunarekin ikuspuntutik ezberdinak direla eta horregatik trataera ezberdina behar dute. Zer egiten du legegileak kasu honetan? Prozedura berezi bat diseinatu egiten du: erabiltzen den terminologia, nahiz eta prozesu bat deskribatu berezia da. zigorra ezarri ostean, presoaldia den heinean, presoaldi hori gauzatzen da zentro bereiztuetan. Beraz, prozedura arruntaren parean egiten da, baina, egokituz adin txikiari: finalidad sancionadora-educativa. Esaten da tratamendu arrunt bat prozesala eta zigorraren ikuspuntutik contraproducente izan daitekeela, hezitzea baita helburua. Antolakuntzaren ikuspgetik epaile berezi bat sortze da: Adin txikikkoen epailea. Instrukzioa eta epaiketa MF-ren esku uzten da. Beraz, nahiz eta izaera jurisdikzionala izan, baditu bere berezitasunak. 

· Habeas corpus (6/1984 LO): Atxiloketa bat legearen araberakoa ez denean, atxilotuaren eskuetan dagoen tresna bat da egoera horren aurka egiteko. praktikan, gero eta gutxiago erabiltzen da, izan ere, norbaitek beste bat atxilotzen badu legeak aurreikusitako ukanbeharrek bete gabe, gutxitan egingo du agerian; hau da, oso gutxitan emango da habeas corpus erabiltzeko aukera. Edozein kasutan, indarrean dago eta helburua da legearen arabera atxilotu ez dena, epaile baten aurrera eramatea bere egoera legezkotzeko. Hemen ikusten da prozedura tresna bat dela. 

· Genero indarkeria (1/2004 LO): 1.artikuluak ematen digu prozeduraren hedadura. Legegileak erabaki du hainbat arrazoiengatik merezi duela prozedura berezi bat. Instrukzioa epaitegi berezi batek egingo du. Gogoratu behar da irizpide bereziak lehentasuna daukala beti. 

· Estradizio pasiboa: Espainiak norbaiti eskatzen badio estradizioa. Gainontzeko herrialde batek eskatzen badu lege honen ukapenak jarraitu beharko dira. 

· Senatari eta diputatuak (1912). Estatus berezi bat daukate eta hori dela eta sistema pertsona hori babesten saiatzen da (ardura politiko oso garrantzitsu bat egikaritzen dute). Suplikatoria beharrezkoa da, eta horrekin lortzen da politika eta justizia bereizea. Esan behar da, herrialde honetan oso zaila dagoela bereizketa hori. 

Kontutan izan behar da, prozedura ukanbehar bat dela, ez dela alderdien aukera bat. Hala, finkatu behar da ahal den arinen eta hortik aurrera legeak ezarritako urratsak jarraitu beharko dira. hau, berme da bai sistema, bai alderdientzako. Gainera, hartzen den erabakia aurkatzeko aukera ere dago. Beraz, auzi multzo handia banatzeko hainbat irizpide ditugu. 
LURRALDEA (ARTIKULUAK KOPIATU)
Behin jakinda objektibo eta funtzionalki zein organori dagokion auziaz ezagutzea, lurralde irizpideari erreparatu beharko diogu. Prozesu zibilak, espreski baimendu egiten du lurralde aukeratzea; baina, Prozesu penalak esaten digu zein den irizpidea lurraldea aukeratzeko eta hori ezin da aldatu. Nahiz eta ezberdina izan alderdien artean. 
“No se ipondra pena alguna con.. sino de conformidad con la disposicion del presente codigo… dictada por juez competente” (1.artikulua). Eskuduntzak esan nahi du irizpide guztiak erabili beharko direla zehazteko zein den organo eskuduna eta organo hori bakarra izango da eta horrek epaia ematen ez badu erabakia ez da zilegia izango. 9.artikulua: Legeak esaten digu nori dagokion eta hortik aurrera badakigu nola zatitu edo banatuko den lana. Beraz, oso informazio garrantzitsua da. 
Behin sartuta lurralde eskuduntza finkatzeko irizpidean, giltzarria 14.artikulua da: 2.zenbakian esaten du. Gipuzkoan, adibidez, 5 partidu judizial daude. Hala ere, 15 artikuluak beste irizpide batzuk ematen dizkigu subsidiarioki aplikatuko dena, argi ez dagoenean irizpide lurraldetarra. 
Gerta daiteke ere beste fenomeno bat zeinaren arabera lurralde irizpidea aldatu daitekeen: konexioa. Irizpide nagusia 17 artikuluan adierazten dena da, baina, askotan errealitateak beste zerbait eskaintzen digu. Bakoitza modu banandu baten aztertu edo guztiak pilatu eta prozesu bakar batean erabaki (ekonomia prozesala, kontradikzioak ekidin..). autore intelektualak berdinak badira eta auzien artean konexioa badago. Hala, salbuetsi egiten du irizpide orokorra. 18.artikuluan irizpidea ezartzen du eskuduntza zehazteko. 
Behin lurraldea zehaztuta, lurralde horretan hainbat organo egon daitezke eskudunak izan daitezkeenak. BJLO 167.artikulua + 152.1. negozioen banaketa prozedura egin beharko da epaitegietara joan baino lehen. 

